ՍՈՎՈՐՈՂՆԵՐԻ ՏԵՂԱՓՈԽՄԱՆ  ԿԱԶՄԱԿԵՐՊՄԱՆ ՊԱՏԱՍԽԱՆԱՏՈՒ
1. Կրթահամալիրի միասնական տեղափոխման երթուղու պատասխանատու կարող է լինել կրթահամալիրի աշխատողը, ծնողը, քոլեջի կամ ավագ դպրոցի սովորողը: 

2. Պատասխանատուի բացակայության դեպքում նրան փոխարինում է երթուղուց օգտվող այլ աշխատող կամ վարորդը:
3. Պատասխանատուն պարտավոր է.
· ունենալ ծառայության համակարգողի, ծրագրերի և գրասենյակների ղեկավարների, վարորդի, երթուղուց օգտվող սովորողների, նրանց ծնողների հեռախոսահամարները. 

· կատարել երթուղուց օգտվող սովորողների ամենօրյա հաշվառում, ամսվա վերջում տեղեկությունները  հանձնել տնoրենի գրասենյակ.

· անհրաժեշտության դեպքում հավաքագրել վարձավճարները, հանձնել տնօրենի գրասենյակ, կտրոնը տրամադրել ծնողին. 

· հետևել, որ բոլոր սովորողները նստեն մեքենա, տեղավորվեն, հասնելուն պես սովորողին հանձնել տվյալ դպրոցի պատասխանատուին.

· երթուղում արտակարգ պատահարի դեպքում անմիջապես տեղեկացնել ծառայության համակարգողին.
 

· սովորողի ժամանակին չներկայանալու դեպքում արագ պարզել ուշացման կամ բացակայության պատճառը.

· սովորողին վերաբերող խնդիրների (ուշացում, առանց զգուշացման բացակայություն, անկարգապահություն, …) մասին օրվա ընթացքում տեղեկացնել դպրոցի ղեկավարին. 

· սովորողների միջոցով կրթահամալիրի կայքին տեղեկություններ տրամադրել երթուղու մասին (ամսական առնվազն մեկ անգամ).

· հետևել վարորդի պարտականությունների կատարմանը և խախտումների դեպքում տեղեկացնել ծառայության համակարգողին:
Ծնողը պարտավոր է.
· ապահովել երեխայի ներկայությունը նախապես պայմանավորված տեղում և ժամին. 

· ուշանալու դեպքում իրականացնել երեխայի տեղափոխումը. 
· նախապես (30 րոպե առաջ) զգուշացնել երեխայի բացակայության մասին վարորդին կամ երթուղու պատասխանատուին.
· երեխայի փոխադրման ամսական վարձը մինչև տվյալ ամսվա 5-ը վճարել դպրոցի գրասենյակ անձամբ կամ երթուղու պատասխանատուի միջոցով։
